
Ата-аналарға кеңес 

Әрбір ата-ана бала бойындағы жасқаншақтық пен ұялшақтық 

мінезге ұсақ-түйек мәселе деп қарамауы шарт. Баласының бұл 

мінезіне есейе келе қалатын уақытша құбылысқа балап елең 

қылмаса, бұл мінез-құлық баланың бойына тереңдей еніп, есейе 

келе одан арылу үшін қиындық туғызады. 

Жасқаншақтық мінез баланың әлденеден жасқанған жағдайда пайда 

болуы мүмкін. Сондықтан ата-ана баласының жасқаншақтық 

мінезін сезген сәттен бастап, оған көмек қолын ұсынғаны жөн. 

Баланың сәл-пәл атқарған жақсы істерін қолдап, бойында өзіне 

деген берік сенімді орнықтырып,қолға алса кез келген істі атқара 

алатынына, басқалардан ешқандай кемістігі жоқ екендігіне көзін 

жеткізуі керек. Баланың өтпелі кезеңде, одан кейін де талай 

проблемаларға килігетініне көзін жеткізіп, өмірдің бірыңғай 

жақсылықтан тұрмайтынына, сонымен қатар кемшілік атаулының 

барлық адамның бойында болатынына көзін жеткізуге тырысқаны 

абзал. 

 Біріншіден, мұның өзі негізгі нәрсе – «тыйым салу» деген ата-

аналық құқықты теріс пайдаланбаңыз. Ең алдымен сәбиді түсініп, 

оның қиқарлығының көзін табыңыз, «жарайды» деуге болатын 

жерде «жарайды» деңіз. 

 Екіншіден, сіздің балаға деген нұсқауларыңыз бен талаптарыңыз 

дәлелді, ақылға қонымды болуға тиіс. 

Үш-төрт жастан бастап сәби сізді тыңдап, сөзге құлақ аса бастайды. 

Егер бала қиқарлық көрсетсе, жанжалға жеткізбей, көңілін басқаға 



аударыңыз, баланы тыныштандырыңыз. «Баланы жастан» деген 

осы болады. Қиқарлықты болдырмау үшін, оған сабырмен қол 

жеткізіңіз. Жанұядағы жылы шырайлы жағдай, балаға құрметпен 

қарау, сізге әрі ақылды, әрі дені сау бала өсіруге көмектеседі. 

Бұл шарт орындалмағанда қиқар бала тәрбиесі қиын балаға 

айналады. 

Тәрбиесі қиын балалар көбіне берекесіз жанұяда қалыптасады. 

Осындай жағдайда сынып оқушыларының,мектеп ұжымының, 

сынып жетекшісінің рөлі зор. Бұндай оқушыға өмір жайлы көп айту 

қажет. 

Отбасы тәрбиесінде ата-аналардың мінез-құлқы шешуші фактор. 

Макаренко Н. «Сіз өз балаңыздың тәрбиесін бастамас бұрын 

өзіңіздің мінез-құлқыңызды тексеріңіз» деген болатын. 

Отбасы бала үшін өмір мектебі, онда мейірбандық, шындық, 

адалдық, қайырымдылық, еңбексүйгіштік, т.б.тәртіп пен мінез-

құлық қасиеттері дамиды және қалыптасады. 

Отбасында қоғамның келешек азаматы өседі. 

Басқаша айтқанда, отбасы жеке адамның тәртібі және мінез-құлық 

негізін қалайтын микро-ұжым. 

             

  

 


